
¤зини ґзи идора 
ва назорат іила 

олиш іобилиятини 
мактабда µам, 
олийгоµда µам 

ґіитиб бґлмайди. 
У ота-онадан 

ґтади ва оилада 
шаклланади

Fidoyilik – 
vatanga xizmat demak! 2022-yil 22-yanvar, shanba, 

8 (23.575)-son

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

КУН 
ҐИКМАТИ

Жамият ҳаётининг барча жабҳаларида юз бераётган ҳар 
бир ўзгариш, амалиётга татбиқ этилаётган янги ва замонавий 
лойиҳалар, ислоҳотлар, манзилли чора-тадбирларнинг бар-
часи аввало, инсон фаровонлиги ва унинг қадр-қимматини 
оширишга қаратилганлиги билан эътиборга молик. Бугун 

нафақат фуқароларга қулайлик яратилмоқда, балки хизмат 
кўрсатишнинг соддалаштирилган, қулай ва замонавий тизими 

ҳаётга татбиқ этилмоқда. Рақамли технологиялар, элек-
трон хизматлар, турли инновациялар фақат қулайлик ва 

замонавийлик учун жорий этилмаяпти, балки бу инсон 
омили аралашувини чеклаяпти, жаҳон стандартлари-

га яқинлаштирмоқда. 
Янги ишлаб чиқилган Тараққиёт стратегияси 

ўтган беш йиллик Ҳаракатлар стратегиясининг 
мантиқий давоми сифатида янада кўплаб ўзгариш 
ва янгиланишларни ўзида мужассам этади.

Янги Ўзбекистон стратегияси етти йўналишда 
белгиланмоқда. Эркин фуқаролик жамиятини ривожлантириш орқали халқпарвар 
давлат барпо этиш, адолат ва қонун устуворлигини таъминлаш, миллий иқтисодиёт-
ни, унинг ўсиш суръатларини замон талаблари асосида ривожлантириш, адолатли 
ижтимоий сиёсат юритиш, сифатли таълим-тарбия, маънавий ва маърифий соҳалар-
даги ислоҳотлар, Қуролли Кучларимиз қудратини янада ошириш уларда ўз аксини 
топган.

Бугун юртимизда ислоҳотлар “Инсон қадри учун” ғояси остида амалга оширил-
моқда. Мамлакатимизда яшовчи ҳар бир фуқаро ўзгаришларни аввало ўз ҳаётида 
ҳис этиши лозим. Президент талаби шундай. 

ТАРАªªИЁТ 
СТРАТЕГИЯСИ – 
ЯНГИ ДАВРНИНГ ЯНГИЧА ДАСТУРИ

21 январь куни халқ де-
путатлари вилоят Кенга-
шининг навбатдаги эллик 
бешинчи сессияси бўлиб 
ўтди.
Сессия ишини Кенгаш раиси, 
вилоят ҳокими Э.Турдимов
бошқарди. 

Дастлаб, вилоят сайлов комисси-
яси раиси С.Нуриевнинг халқ депу-
татлари вилоят Кенгашида бўшаб 
қолган депутатлик ўрни учун 2022 
йил 9 январь куни ўтказилган сайлов 
натижалари бўйича 40-Улус сайлов 
округидан “Навоий кон-металлургия 
комбинати жамғармаси” давлат муас-
сасаси Нуробод ҳудудий бошқармаси 
директори Муратов Анваржон Ҳимо-
ятович энг кўп овоз олиб, депутат-
ликка сайлангани ҳақидаги ахбороти 
тасдиқланди.

А.Муратов вилоят Кенгашининг 
саноат, транспорт, қурилиш, комму-
нал соҳа ва аҳолига хизмат кўрсатиш 
масалалари бўйича доимий комиссия-
си таркибига киритилди.

Шундан сўнг, “Янги Ўзбекистон” 
массивларини марказлашган ичим-
лик суви ҳамда оқова хизмати билан 
таъминлаш манзилли рўйхатини тас-
диқлаш тўғрисидаги, вилоят маҳаллий 
бюджетнинг 2021 йил даромадлари ва 
харажатларига ўзгартиришлар кири-
тиш тўғрисидаги ҳамда маҳаллий бюд-
жетнинг қўшимча манбаларидан фой-
даланиш тўғрисидаги масалалар кўриб 
чиқилиб, қарорлар қабул қилинди.

ЭНГ КЎП МУРОЖААТ 
КОММУНАЛ СОҲА БИЛАН 
БОҒЛИҚ
Сессияда Ўзбекистон Республика-

си Президентининг вилоятдаги Халқ 
қабулхонаси мудири М.Турдиев 2021 
йил давомида вилоятдаги секторлар 
ва ташкилотлар раҳбарларининг аҳоли 
мурожаатлари ва муаммолари билан 
ишлаш ҳолати юзасидан ахборот 
берди. 

– Вилоят, шаҳар ва туманлардаги 
Халқ қабулхоналарига ўтган йилда 22 
минг 540 та мурожаат келиб тушган 
бўлиб, бу 2020 йилга нисбатан 5327 
тага кўп демакдир, – дейди М.Турди-
ев. – Жумладан, Самарқанд шаҳри-
дан 1662 нафар, Самарқанд тумани-
дан 394, Ургут туманидан 283, Паст 
Дарғом туманидан 210 нафар фуқаро 
мурожаат қилган.  

Энг кўп мурожаат (2698 та) газ, 
электр энергияси ва сув таъминоти 
билан боғлиқ бўлди. Шунингдек, 
моддий ёрдам олиш (2106 та), али-
мент ундириш (1709 та), иш билан 
таъминлаш (1622 та), уй-жой ва ер 
ажратиш (1163 та), пенсия ва нафақа 
тайинлаш (1117 та)га оид масалалар 
ҳам кўп қайд этилди. 

Туман ва шаҳар сектор раҳбар-
лари томонидан 2021 йил давомида 
2149 та оммавий сайёр қабул ўт-
казилган. Вилоят бўйича Иштихон, 
Булунғур ва Паст Дарғом туманла-
ри сектор раҳбарлари томонидан 
оммавий сайёр қабуллар бошқаларга 
нисбатан кам ўтказилган.

Вилоят халқ таълими бошқармаси 
ва ҳудудий электр тармоқлари корхо-
наси масъуллари томонидан “Жисмо-
ний ва юридик шахсларнинг муро-
жаатлари тўғрисида”ги қонуннинг 
28-моддасида белгиланган талаблар-
га риоя қилинмаган. Оқибатда халқ 
таълими бошқармасига юборилган 8 
та, электр тармоқлари корхонасига 
юборилган 60 та мурожаатнинг ўттиз 
кунлик муддати бузилган ва бугун-
ги кунга қадар жавоблари тизимга 
киритилмаган.

Шунингдек, 2021 йилда “Обод 
қишлоқ” ва “Обод маҳалла” дасту-
ри доирасида барча маҳаллалар-
да ҳам белгиланган ишлар амалга 
оширилмаган. Хусусан, Самарқанд, 
Каттақўрғон, Ургут туманлари ва Са-
марқанд шаҳридан кўплаб фуқаролар 
сув, электр энергия, газ ва йўл маса-
ласида мурожаат қилиб, бошланган 
ишлар охирига етказилмаганлигини 
билдирган.

58 ТА АРХЕОЛОГИЯ МЕРОСИ 
ОБЪЕКТЛАРИ БУЗИЛИШИ 
ОҚИБАТИДА ДАВЛАТГА 
1 ТРИЛЛИОН 58 МИЛЛИАРД 
СЎМ ЗАРАР ЕТКАЗИЛГАН
Вилоят ҳокимининг туризм, 

спорт, маданият, маданий мерос 
ва оммавий коммуникациялар 
масалалари бўйича ўринбоса-
ри – вилоят туризм ва спорт бош 
бошқармаси бошлиғи Р.Қобилов 
вилоятда жойлашган моддий-мада-
ний мерос объектлари ва маданий 
бойликларни аниқлаш, ҳисобга 
олиш, муҳофаза қилиш, асраш ва 
улардан оқилона фойдаланиш, 
музей ашёлари ва музей коллекци-
яларининг бут сақланиши ҳолати 
тўғрисидаги ахборотида бу ҳақда 
маълум қилди. 

Р.Қобиловнинг айтишича, бугунги 
кунда вилоятимизда 1607 та мод-
дий-маданий мерос объекти мавжуд. 

Жорий йилнинг бошида Пахта-
чидаги Дабусия, Ургутдаги Жар-
тепа ва Сулаймонтепа, Самарқанд 
туманидаги Кофирқалъа археология 
маданий мерос кўчмас мулк объ-
ектларини “Ипак йўли: Зарафшон 
дарёси ва Қайроққум йўналиши” 
бўйича ЮНЕСКО умумжаҳон мероси 
рўйхатига киритиш бўйича таклиф 
тайёрланган. 

Вазирлар Маҳкамасининг 2021 
йил 3 мартдаги “Моддий-маданий 
мерос объектлари ва ЮНЕСКОнинг 
Умумжаҳон мероси рўйхатига ки-
ритилган ҳудудлар муҳофазасини 
кучайтириш чора-тадбирлари тўғри-
сида”ги қарори ижросини таъминлаш 
мақсадида вилоятдаги 1607 та мод-
дий-маданий мерос объектлари Мада-
ний мерос объектларининг электрон 
порталига киритилди. Самарқанд 
шаҳри, Оқдарё, Жомбой, Булунғур, 
Нуробод, Ургут ва Қўшработ туман-
ларининг археология маданий мерос 
объектларининг каталоги шаклланти-
рилди.

2021 йилда Самарқанд шаҳридаги 
Сўфи Розиқ ва Кўк масжид мажмуала-
рида 1 миллиард 663 миллион сўмлик 
таъмирлаш ишлари амалга оширилди. 
Ҳозирда Бибихоним, “Чорсу” савдо 
гумбази, Улуғбек расадхонаси ва 
Қўшҳовуз масжидида консервация ва 
реставрация ишлари бошланган.

 
АҲОЛИГА ҲУҚУҚИЙ 
ЁРДАМ ЗАРУР
Сессияда Ўзбекистон Республика-

си Олий Мажлисининг инсон ҳуқуқла-
ри бўйича вакили (Омбудсман) мин-
тақавий вакиллигининг 2021 йилда 
амалга оширган ишлари юзасидан 
минтақавий вакил И.Тўхтасиновнинг 
ахбороти эшитилди.

Таъкидланишича, ўтган йил 
давомида минтақавий вакилликка 
фуқаролардан 20 та, Омбудсман 
котибиятидан 6 та, жазони ижро 
этиш муассасаларидан 2 та мурожаат 
келиб тушган. Бу мурожаатларнинг 
6 таси ишга қайта тиклаш ва ишга 
жойлашиш, 4 таси уй-жой билан 
таъминлаш билан боғлиқ бўлган. 
6 мурожаатда суд жараёнларида 
Омбудсманнинг бевосита иштироки 
сўралган. Шу ва бошқа мурожаатлар 
белгиланган тартиб асосида кўриб 
чиқилган.

– Бундан ташқари, Ўзбекистон 
Республикаси Ички ишлар вазир-
лиги ҳузуридаги жазони ижро этиш 
департаменти ҳамда Ўзбeкистoн 
Рeспубликаси Oлий Мажлисининг 
Инсoн ҳуқуқлари бўйича вакили 
(Oмбудсман) билан ҳамкорликда 
вилоятимиздаги жазони ижро этиш 
муассасалари ва вақтинча сақлаш 
ҳибсхоналарига мониторинг ташри-
фи уюштирилди – деди И.Тўхтаси-
нов.

Вилоят адлия бошқармаси бош-
лиғи С.Нуриевнинг вилоятда норма 
ижодкорлиги ҳамда ҳуқуқни қўллаш 
амалиёти ҳолати юзасидан 2021 йил 
якунлари ҳамда жойларда ҳуқуқий 
тарғибот ва маърифатнинг аҳволи 
тўғрисидаги ахборотида келтири-
лишича, маҳаллий давлат ҳокими-
яти органлари томонидан норма-

тив-ҳуқуқий ҳужжатларни қабул 
қилиш соҳасида адлия бошқармаси 
томонидан вилоят ҳокимлигининг 15 
та, туман (шаҳар) адлия бўлимлари 
томонидан туман (шаҳар) ҳокимли-
кларининг 57 та норматив-ҳуқуқий 
тусга эга бўлган қарор лойиҳалари 
ҳуқуқий экспертизадан ўтказилиб, 
уларнинг 55 тасига ижобий хулоса-
лар берилган, 17 таси белгиланган 
талабларга жавоб бермаганлиги 
учун қайтарилган.

Бугунги кунда маҳаллий ҳокимлик-
лар томонидан қабул қилинадиган ҳар 
қандай қарор ва фармойишлар элек-
трон шаклда “E-qaror” тизимида эълон 
қилиб борилмоқда. Бугунги кунга қа-
дар ушбу тизим орқали 2732 та ҳоким 
қарорлари, 1501 та ҳоким фармойиши 
ҳамда 1882 та Кенгаш қарорлари қа-
бул қилинган.

Йил давомида адлия органларига 
фуқаролардан келиб тушган 6154 та 
мурожаатнинг 3692 таси қаноатлан-
тирилди, 2020 тасига ҳуқуқий тушун-
тириш берилди ва 442 та мурожаат 
ваколат доирасида кўриб чиқиш учун 
тегишли органларга юборилди. 

“АҚЛЛИ” ҲИСОБЛАГИЧ 
“АҚЛСИЗЛИК”ЛАРНИ 
АНИҚЛАШГА ЁРДАМ 
БЕРМОҚДА
“Ҳудудгаз Самарқанд” газ таъми-

ноти филиали раҳбари А.Муҳаммади-
ев “Табиий газ назорати ва ҳисоби-
нинг автоматлаштирилган тизимини 
жорий этиш” лойиҳаси бўйича олиб 
борилаётган ишлар тўғрисидаги 
ҳисоботида қайд этишича, вилоятда 
281 минг 750 та электрон газ ҳисо-
благич ускуналари ўрнатиш ва АСКУГ 
тизимини жорий этиш белгиланган. 
2022 йилнинг 18 январь ҳолати-
да 153 минг 143 та газ ҳисоблагич 
шаҳар ва туманларга етказилиб, 
уларнинг 149 минг 757 таси ўрнатил-
ди. Газ ҳисоблагичларнинг барчаси 
Италиянинг “Terranova” компанияси 
томонидан ишлаб чиқилган маъ-
лумотларни қайта ишлаш базасига 
уланиб, газ таъминоти корхоналарида 
“онлайн” режимда масофадан назорат 
қилинмоқда. Бу эса тўлов маданияти 
ошиши ва табиий газдан мақсадли 
ҳамда оқилона фойдаланишга ёрдам 
бермоқда. 

Аммо айрим тадбиркорлик субъ-
ектлари томонидан мазкур онлайн 
ҳисоблагичлардан фойдаланиш қо-
идаларига риоя этмаслик, тармоққа 
тўғридан-тўғри уланиш ҳолатлари 
ҳам учрамоқда. Жумладан, Нарпай 
ва Пайариқ туманларидаги авто-
мобилларга сиқилган газ тўлдириш 
шохобчаларининг иккитасида ҳисо-
благичдан фойдаланилмаслиги оқи-
батида 6 миллиард сўмлик табиий 
газ ноқонуний равишда сотилгани 
маълум бўлди ва мазкур шохобча-
лар эгаларига нисабатан тегишли 
чоралар кўрилди.

ВИЛОЯТ ҲОКИМИ
НУРОБОДДАГИ ЭСКИ НОУТБУК 
МАСАЛАСИГА МУНОСАБАТ 
БИЛДИРДИ
Сессия чоғида вилоят ҳокими 

Э.Турдимов ушбу ҳафтада кенг муҳо-
камаларга сабаб бўлган Нурободдаги 
“Бир миллион ёш дастурчи” танлови 
ғолибларига эски ноутбук берилгани-
ни танқид қилди.

- Мана шу масалани кўтариб 
чиққан журналист ва блогерларга 
раҳмат. Бундан раҳбарлар хулоса 
қилиши керак. Танқид қилган одамни 
ёмон кўриш керак эмас, кўтарилган 
муаммони ҳал этиши лозим.

Танловни ўтказишга масъулият-
сизлик билан ёндашгани учун туман 
ҳокимининг ёшлар сиёсатига ма-
съул ўринбосарига дастлаб ҳайфсан 
берилганди. Аммо кеча вазифасидан 
озод этдик.

Бундай тадбирларни сохта обрў 
орттириш, кимларгадир яхши кўри-
ниш учун ўтказмаслик керак, - деди 
Эркинжон Турдимов.

Сессияда Кенгаш ваколатига доир 
бошқа масалалар ҳам кўриб чиқилиб, 
қарорлар қабул қилинди.

ВАЗИФАГА ВИЖДОНАН 
ЁНДАШИШ ЗАРУР
кимларгадир яхши кўриниш учун эмас

(Давоми 2-саҳифада) »»

Учрашув чоғида институт 1-клиникаси билан “MLP 
Care” компанияси “Medical Park” шифохонаси ўртаси-
да жигар трансплантацияси операцияларини амалга 
ошириш бўйича ҳамкорлик шартномаси имзоланди. 

Мазкур келишув доирасида туркиялик мутахассислар 
самарқандлик тиббиёт ходимлари учун жигар трансплан-
тацияси бўйича маҳорат дарслари ва малака ошириш 
курслари ташкил этади.

Одилбек АҲМЕДОВ.

ЖИГАР
Самарқанд давлат тиббиёт институтининг 
ўқув ишлари бўйича проректори Наргиза 
Ярмуҳамедова ва даволаш ишлари бўйича 
проректор, 1- клиника бош врачи Нарги-
за Абдуллаева ҳамда вилоят соғлиқни 
сақлаш бошқармаси масъуллари Туркия 
давлатида “MLP Care” компанияси вакил-
лари билан учрашди.

Ўзбекистон Республикаси Ва-
зирлар Маҳкамасининг 2019 йил 
20 декабрдаги “Тадбиркорлик ва 
шаҳарсозлик фаолиятини амалга 
ошириш учун бўш турган ер участ-
каларини бериш тартиб-таомил-
ларини янада такомиллаштириш 
чора-тадбирлари тўғрисида”ги 
1023-сонли қарорига мувофиқ, 
вилоят молия бош бошқармаси, 
вилоят давлат солиқ бошқармаси 
ҳамда Ўзбекистон Республикаси 
Давлат солиқ қўмитаси ҳузурида-
ги кадастр агентлигининг давлат 
кадастрлари палатаси вилоят бош-
қармаси тавсияларини инобатга 
олиб, ҚАРОР ҚИЛАМАН:  

1. Вилоят молия бош бошқарма-
си, вилоят давлат солиқ бошқарма-
си ҳамда Ўзбекистон Республикаси 
Давлат солиқ қўмитаси ҳузуридаги 
кадастр агентлигининг вилоят бош-
қармаси тавсиялари асосида ишлаб 
чиқилган “E-IJRO AUKSION” электрон 
онлайн-аукцион савдо майдончаси-
га чиқариш учун ер участкаларига 
мулк ва ижара ҳуқуқининг минимал 
қиймати иловага мувофиқ тас-
диқлансин.

2. Шаҳар ва туманлар ҳокимли-
клари, вилоят қурилиш бош бош-
қармаси (Л.Ҳамидов), Ўзбекистон 
Республикаси Давлат солиқ қўмитаси 
ҳузуридаги кадастр агентлигининг 
вилоят бошқармаси (Ф.Худайқулов) 
юридик ва жисмоний шахслар-
га тадбиркорлик ва шаҳарсозлик 
фаолиятини амалга ошириш учун ер 
участкаларини қонун ҳужжатлари-
да белгиланган тартибда аукцион 
савдоларига чиқарилишини таъмин-
ласин.

3. Вилоят қурилиш бош бош-
қармаси (Л.Ҳамидов), вилоят 
инвестициялар ва ташқи савдо 
бошқармаси (Ш.Сабиров), шаҳар-
лар ва туманлар ҳокимликлари 
электрон онлайн- аукцион савдо 
майдончаси орқали сотилган ер 
участкаларидаги мажбуриятлар-
нинг ўз вақтида бажарилиши усти-
дан белгиланган тартибда монито-
ринг олиб борсин.

4. Вилоят ҳокимлиги ахборот 
хизмати раҳбари – матбуот коти-
би (М.Мирзаев), вилоят ҳокимлиги 
ҳузуридаги “Ахборот коммуникация 
технологияларини ривожлантириш 

маркази” давлат унитар корхона-
си (А.Анваров) мазкур қарорнинг 
“Зарафшон” ва “Самаркандский 
вестник” газеталарида эълон қили-
нишини ҳамда вилоят ҳокимлигининг 
расмий веб-сайтида жойлаштирили-
шини таъминласин.

5. Вилоят ҳокимининг 2021 йил 
16 январдаги “E-IJRO AUKSION” 
электрон онлайн-аукцион савдо 
майдончасига чиқариш учун ер 
участкаларидан доимий фойда-
ланиш ҳуқуқининг минимал қий-
матини тасдиқлаш тўғрисида”ги 
5-Қ-сонли қарори ўз кучини йўқот-
ган деб ҳисоблансин.

6. Мазкур қарорнинг бажарили-
шини назорат қилиш вилоят ҳоки-
мининг ўринбосарлари (А.Шукуров, 
О.Ходжаев) зиммасига юклатилсин.

7. Ушбу қарор расмий эълон қи-
линган кундан бошлаб кучга киради.

  Вилоят 
  ҳокими            Э.ТУРДИМОВ
  

2022 йил 21 январь   34-7-0-Q/22

2021 йилда оммавий ах-
борот воситаларида энг фаол 
ёритилган, тизимда очиқлик ва 
шаффофликни намоён этган, 
халқ билан ишлашда самарали 
натижаларга эришган давлат 
ва хўжалик бошқаруви орган-
лари, жамоат ташкилотлари 
ўртасида анъанавий “Йил 
танлови” натижалари эълон 
қилинди.

Rost24.uz cайти томонидан 
ўтказилган мазкур танловда 
Самарқанд вилояти ҳокимлиги 
"Йилнинг энг намунали вилоят 
ҳокимлиги" йўналишида бирин-
чи ўринни эгаллади.

* * *
Пайариқ тумани Накурт 

маҳалласида яшовчи уй бекаси 
Лобар Марқаева "Йил аёли" 
деб эътироф этилди.

ТРАНСПЛАНТАЦИЯСИ 
АМАЛГА ОШИРИЛАДИ

САМАРŠАНДДА 

«Йил 
танлови»да 
вилоят 
ҳокимлиги 
учинчи бор 
биринчи 
ўринни 
эгаллади

Самарқанд вилояти ҳокимининг ҚАРОРИ

«E-IJRO AUKSION» электрон онлайн-аукцион савдо 
майдончасига чиқариш учун ер участкаларига мулк ва 

ижара ҳуқуқининг минимал қийматини тасдиқлаш тўғрисида

(Давоми 2-саҳифада) »»

Президент талаби шундай...

Халқаро ҳамкорлик



XALQPARVAR SIYOSAT DOIM MA’QULLANADI 2022-yil 22-yanvar, shanba, 
8 (23.575)-son2

(Давоми. Бошланиши 1-саҳифада).

Жойлардаги муаммоларни ҳал этишда маҳаллий бошқа-
рув органлари роли ва масъулиятининг янада кучайтири-
лиши, бунинг учун давлат функцияларининг катта қисми, 
марказдан қуйига ўтказилиши жаҳон тажрибасида кўп 
марта ижобий самара берган усуллардан бири. 

Президент олиб бораётган сиёсат негизида, яъни маркази-
да фуқаро туради. Республика, вилоят, туман ва ҳатто, маҳал-
ла ҳам фуқаро билан тўғридан-тўғри ишлайди. Халқ ичига 
кирайлик, дейилганда айнан шу масала назарда тутилган. 

Мисол учун, Самарқанд ветеринария медицинаси инсти-
тутида 1000 нафардан зиёд ходим ишлайди. 5000 нафардан 
кўпроқ талаба таҳсил олади. Улар битта ҳудуддан, биргина 
маҳалладан эмас. Биз улар билан мулоқот қиламиз, муаммо-
ларини эшитамиз, ўй-фикрларини ўрганамиз. Баъзида улар-
нинг муаммоси бўйича маҳалласи билан алоқа ўрнатамиз 
ёки тўрт секторнинг бирига мурожаат қиламиз. Шу усулда 
ўз ходимларимиз ёки талабанинг муаммосига ечим топамиз. 

Шу пайтгача мамлакатда “Давлат - фуқаро - жамият” та-
мойилига амал қилинган бўлса, эндиликда “Фуқаро – жами-
ят - давлат” тамойили илгари сурилмоқда. Ислоҳотларнинг 
бош негизида инсон ва унинг қадри туради. Ва, бу мезон 
халқпарвар жамият барпо этишнинг асосий шартларидан 
бири, деб эътироф этилган.

ИҚТИСОДИЁТИМИЗ ИЛМ ВА 
ИННОВАЦИЯГА АСОСЛАНАДИ
Мамлакатимиз тараққиётининг бугунги янги босқичида 

ихчам, профессионал, халқимиз талабларига жавоб бера-
диган, адолатли, юқори натижадорликка йўналтирилган 
давлат бошқаруви тизимини шакллантириш муҳим вазифа-
миз бўлади.

Иш юзасидан дунёнинг кўплаб мамлакатларида бўлганман. 
Биз кўпинча ривожланган мамлакатларга, Сингапур, Япония, 
Америкага ҳавас қиламиз. Уларда яшаш осондек, иқтисодиёти 
бой, муаммолари деярли мавжуд эмасдек туюлади. 

Аслида, Ўзбекистон жуда бой, имконияти юқори бўлган 
мамлакат. Ер, сув, табиий бойликларимиз ва бошқа давлат-
лардан устун жиҳатларимиз бисёр. Муаммо, биз ўзимиздаги 
ана шу бойликларимиздан тўғри фойдаланиб, ўзлигимизни 
дунёга борича намоён қила олмаётганимизда. 

Миллий иқтисодиётимизни фақатгина миллий брендлар 
билан шакллантиришимиз мумкин. Бугун дунёда ҳеч нарса 
янгилик эмас, дунё аҳлини бирор янгилик билан ҳайрон 
қолдириб бўлмайди. Улар тан оладиган маҳсулот ёки хизмат 
турини фақат ўзимиз, ўз ички имконият ва салоҳиятимиз 
билан яратишимиз керак. 

 “Хомашёдан – тайёр маҳсулотгача”, деган тамойил асо-
сида саноат кластерлари тизимининг жорий этилиши – илм 
ва инновацияларга асосланган миллий иқтисодиётимизнинг 
янги шаклидир.

Рақамли иқтисодиёт асосий драйверга айлантирилса, 
ўз-ўзидан талаблар асосида мамлатимизнинг экспорт са-
лоҳияти ҳам кўтарилади. Бунинг учун эса, аввало етиштири-
лаётган маҳсулотларимизни уни қадоқлашгача бўлган давр 
мобайнида “бренд” даражасида тақдим этиш лозим.

Биз энди дунёга хомашё эмас, тайёр маҳсулот сотадиган 

– рақобатбардош маҳсулотлар сотадиган Янги Ўзбекистонга 
айланамиз. 

Бунинг учун мамлакатимизда муҳим соҳалардан бири 
бўлган қишлоқ хўжалигини илмий асосда интенсив ривож-
лантириш орқали маҳсулот ишлаб чиқаришни саноат дара-
жасига олиб чиқиш талаб этилади. Бугунги ҳаракатларимиз 
шунга асосланган. 

 Бугун дунёда кескин рақобат муҳити ҳукмронлик қил-
моқда. Бу шиддатли ва аёвсиз рақобатга фақат замонавий 
илм-фан ва инновация ютуқларини кенг жорий этиш орқали 
муносиб жавоб бера олишимиз мумкинлиги тан олинди.

 
УЧИНЧИ РЕНЕССАНС АСОСИ – ИЛМ-МАЪРИФАТДА
Янги тизим жорий этишни мақсад қилар эканмиз, аввало, 

унинг пойдевори қўйилади. Пойдевор учун эса тарихни 
яхши ўрганишимиз, таҳлил қилишимиз, муаммолар, ютуқлар 
ва камчиликларни ҳисобга олишимиз ва ўзимизга хос усул-
ни танлашимиз керак.

Олий таълим мисолида таҳлил қиламиз. Бугун талаба 
ким? Уни аудиторияга нима боғлайди? Эртага у яхши мута-
хассис бўла оладими? 

Ёшларни кўп кузатаман. Улар билан учрашувларда бир 
ҳақиқатга амин бўлдим. Бугун талаба ўзига савол бера ола-
ди – нега бу ердаман, бу ердан ким бўлиб чиқаман? У бугун 
ўқитувчидан фанни сўраяпти. Ўқитувчи ўз фанини яхши 
билмаса, аудиторияда узоқ қололмаслигини тушуняпти. 
Буни яхши ўзгариш, дейиш мумкин!

Яқинда 12 нафар ёш ўқитувчимиз малака ошириш курси-
да ўқиди. Уларнинг 4 нафари малака оширув ишини муваф-
фақиятли ҳимоя қила олишмади, яъни етарли балл тўплай 
олмади. Ёш ассистентлар эди. Энди яна 1 йил давомида 
улар ўз устида ишлаб, фанни яхши ўзлаштириб, келгуси 
ўқув йилидан қайта малака ошириш курсидан ўтади. Ҳозир-
ча ўқитувчиликдан четлаштирилди. 

Яна бир вазият. Яқинда талабалар билан учрашувда 
улар бир ўқитувчини алмаштиришимизни сўрашди. Ўқитув-

чи дарсларга кўп ҳолларда тайёрланмасдан келаркан. Бу 
ёшларнинг қонуний талаби. 

Бугун олий таълимда кредит-модуль тизимини жорий эт-
дик. Бу замонавий ва самарали тизим ҳисобланиб, дунёнинг 
энг ривожланган давлатларининг нуфузли таълим муассаса-
ларида халқаро тажрибадан ўтган, амалда бўлган тизим. 

Аммо бизда шу тизимни чуқур тушунадиган мутахассис-
лар етарлими? Нима учун энди, биз Буюк Британияда ёки 
Болоньяда 50 йилдан бери амалда бўлган системани, замо-
навий экан дея, тўғридан-тўғри ўзимизга жорий этишимиз 
керак. 50 йил олдин, Англия ёки Болонья бу тизимга ўтиш-
дан аввал ишни нимадан бошлаган эди? Биз аввало, унинг 
тарихини синчиклаб ўрганишимиз ва ишни босқичма-босқич 
бошлашимиз керак эмасми? 

 Айни кунда тизимда юз бераётган чалкашликлар, зид-
диятлар ва носозликлар, қолаверса, норозиликларни фақат 
ана шу сабаблар билан изоҳлаш мумкин. 

Оғир бўлса-да, тан олишга мажбурмиз! Кредит-модуль 
тизими бизда ҳам муваффақият билан ишлаши учун аввало, 
профессор-ўқитувчиларни, мутахассисларни ана шу ти-
зимга мослаштириш, уларнинг йиллар давомида шаклланган 
дунёқарашини бироз ўзгартиришимиз, дарс жараёнларида 
ўтиладиган мавзу эмас, балки талаба ва унинг интилишлари 
асосий ўрин тутишини англашимиз лозим. 

Президентимиз ўз чиқишларида олий таълим ҳақида 
фикр юритганида, кўп бора сифат, қамраб олиш ва рақобат-
бардош кадрлар тайёрлаш, деган жумлаларни таъкидлайди. 
Бу бежиз эмас. 

Бизда қабул квоталари йилдан-йилга ошириляпти, янги 
олий таълим муассасалари ташкил этилмоқда, халқаро нуфуз-
ли университетларнинг филиаллари очиляпти. Мақсад халқи-
мизнинг билим салоҳиятини ошириш, маълумотли мутахассис 
ўғил-қизларимизни бир касбнинг эгаси қилишдан иборат. 

Аммо яхши ишлар билан биргаликда, фақат қоғозда 
бажариладиган ишларимиз ҳам борлигини тан олайлик. Ми-
сол учун, бирор ҳудудда институт ёки университет ташкил 

этамиз. Лекин ўша ҳудудда мазкур таълим муассасаси тай-
ёрлайдиган мутахассисларга эҳтиёж борми, профессор-ўқи-
тувчилар етарлими, аудитория базаси қандай?  Яъни, мод-
дий-техник базани қайси манбалар ҳисобига шакллантириш 
ҳақида кейин ўйлаймиз. Қоғозда барчаси силлиқ кетаве-
ради, аммо у ерда тайёрланадиган мутахассислар талабга 
жавоб берадими? Аудитория етишмаслиги ёки ўқитувчи 
йўқлиги боис, уйида онлайн таълим олган талаба, барибир 
“диплом беришадику”, дея ҳотиржам ўқийверадими?

Хорижда ўқишга киришдан кўра, уни битириб диплом 
олиш мураккаб ҳисобланади. Ўқишни битириш ҳаммага ҳам 
насиб этмайди. Бизда эса, аксинча. Ўқишга кириш қийин, 
аммо кириб олгач, уни битириб чиқиш муаммо эмас. 

Ёки мутахассисларимизни хорижга малака оширишга 
юборамиз, бунинг учун давлатнинг катта маблағлари сарф-
ланади. Кўп ҳолларда ўша мутахассис хориждан ўрганиб 
келган ишини ўзимизда бажара олмайди, бунинг учун бизда 
махсус лабораториялар мавжуд эмас. 

Сифат дейилганда ана шу жиҳатларга ҳам эътибор қара-
тилиши керак, деб ҳисоблаймиз. 

ТАШҚИ СИЁСАТИМИЗ – ТЕНГ ҲУҚУҚЛИЛИК, 
ЎЗАРО МАНФААТЛИ ШЕРИКЛИККА АСОСЛАНГАН
Мен олим, педагог ёки раҳбар сифатида сиёсатни балки 

чуқур таҳлил қила олмасман. Аммо фуқаро сифатида, Юрт-
бошимиз таъкидлаган яна икки йўналишни стратегик ҳолда 
белгилаб олганимиздан мамнунман. Булар яқин атрофимиз-
даги бизга қўшни мамлакатлар билан дўстона алоқаларни 
йўлга қўяётганимиз – глобал муаммоларнинг миллий ва 
минтақавий даражадаги ечимларини топиш, бу борадаги 
барча саъй-ҳаракатларни уйғунлаштириш лозимлиги ва бу 
йўлда Президентимиз томонидан олиб борилаётган сиёсат 
эртанги кунга ишончимизни янада оширади. 

 Марказий Осиё минтақасида ўзаро ҳамжиҳатлик, ҳур-
мат, яқин қўшничилик ва стратегик шериклик руҳидаги янги 
сиёсий муҳитни ярата олганимиз, дунёнинг бошқа қудратли 
мамлакатлари олдида қардошларимиз билан мақсадимиз 
қатъий, қарашларимиз муштарак, тақдиримиз бир эканлиги-
ни англатади.

Иккинчи стратегик йўналиш эса Хитой, АҚШ, Россия, 
Буюк Британия каби қудратли давлатлар билан янги бозор-
ларни ўзлаштириш, инвестиция ва инновацияларни кенг 
жалб қилиш, халқ дипломатияси тамойили асосида илм-фан, 
таълим, соғлиқни сақлаш, маданият, спорт ва туризм соҳа-
ларидаги алоқаларни кучайтириш мақсадида тенг ҳуқуқли 
шериклик амалга оширилади.

Малакатимиз ана шундай улкан ўзгаришлар арафасида. 
Бу туб ўзгаришлар сиёсати – халқпарвар сиёсат юртимизда 
яшовчи ҳар бир фуқаро томонидан маъқулланиши, шубҳа-
сиздир. 

Ёшларимиз ва зиёлилар эса, умид қиламизки, халқи-
мизнинг асосий таянчи ва суянчи бўлиб, мамлакатимизда 
амалга оширилаётган кенг кўламли ислоҳотларнинг сама-
рали тизимга айланишида ҳал қилувчи куч бўлиб майдонга 
чиқади.

Худойназар ЮНУСОВ,
Самарқанд ветеринария медицинаси институти ректори, 

биология фанлари доктори, профессор.

Аҳамиятлиси, портал орқали 
судга мурожаат қилишнинг на-
муналари билан ҳам танишасиз. 
Бу калькулятор хизмати орқали 
қанча тўлаш кераклигини билиб 
олиб, ушбу амални электрон 
тарзда бажаришингиз мумкин.

Савол туғилади, нега бирдан 
бундай тизимга ўтилди?

Аслида жараён тадрижий 
тарзда амалга оширилмоқда. 
Жумладан, давлатимиз раҳба-
рининг 2020 йил 24 январдаги 
Олий Мажлисга Мурожаатнома-
сида суд-ҳуқуқ соҳасида белги-
ланган вазифаларни изчил амал-
га ошириш, фуқароларнинг одил 
судловга эришиш даражасини 
юксалтириш, ишларни судда 
кўриш сифатини ошириш ҳамда 
холис, адолатли ва қонуний суд 
қарорларини қабул қилиш учун 
тарафларнинг тенглиги ва тор-
тишувчанлигини амалда таъмин-
лаш механизмларини кенгайти-
риш кўрсатиб ўтилган эди.

Шу асосда судлар фаолияти-
да замонавий технологияларни 
кенг жорий этиш, фуқаролар ва 
тадбиркорлик субъектларига ўз 
ҳуқуқлари ва манфаатларини 
ҳимоя қилиш учун судга муро-
жаат қилишни эркинлаштириш 
борасида муайян ишлар амалга 
оширилди.

Бундан ташқари, Президенти-

мизнинг 2020 йил 3 сентябрдаги 
"Суд ҳокимияти органлари фаоли-
ятини рақамлаштириш чора-тад-
бирлари тўғрисида”ги қарорида 
2022 йил 1 январдан бошлаб 
судлар фаолиятига турли хил 
енгилликларни берувчи "Адолат” 
ахборот тизимлари комплекси 
жорий этилиши белгиланди.

Мазкур қарорга кўра, энди 
давлат ҳокимияти ва бошқару-
ви органлари, маҳаллий давлат 
ҳокимияти органлари, хўжалик 
бош қаруви органлари, адвокатлар 
томонидан судларга даъво, ариза 
ва шикоятларни фақат электрон 
шаклда тақдим этади. Муҳими, 
манфаатдор шахслар томонидан 
даъво, ариза ва шикоятларни 
кўриб чиқиш жараёнини онлайн 
тарзда кузатиб бориш мумкин.

Шунингдек, суд мажлиси 
иштирокчилари томонидан маъ-
лумотлар ва ҳужжатлар электрон 
шаклда юборилади.

Қарорга асосан, ҳудудларда 
судьялар ҳамда судлар аппа-
рати ходимларининг рақамли 
саводхонлигини ва малакасини 
ошириш, уларни ахборот тех-
нологиялари ва ахборот хавф-
сизлиги бўйича ўқитиш ишлари 
олиб борилди.

Баҳодир ҚАРШИЕВ,
вилоят ҳокимлиги юридик 

хизмати бош юрисконсульти.

2021 йилда фаолиятимизни та-
комиллаштириш, мафкуравий 
ишларни кучайтириш, элек-
торат манфаатларини ҳимоя 
қилишда натижадорликни 
ошириш борасида муайян на-
тижаларга эришилди.

Хусусан, турли тадбирлар ва амалий 
лойиҳалар орқали партиямиз ғояларини 
аҳоли орасида кенг тарғиб қилиш мақ-
садида тарғибот-ташвиқот ишлари олиб 
борилди. “Депутат ва ёшлар”, “Ёшларга 
кўмак”, “Меҳр улашайлик” ҳамда “Аёл-
лар соғлиги - жамият бойлиги” лойиҳа-
лари, учрашувлар, давра суҳбатлари 
каби 200 дан ортиқ оммавий ва маданий 
тадбирларга 4000 га яқин партия элек-
торати вакиллари ҳамда кенг жамоатчи-
лик жалб қилинди. Асосийси, ушбу тад-
бир ва лойиҳалар доирасида 360 нафар 
ёш ва 410 нафардан ортиқ хотин-қизлар 
иш билан таъминланди.

Айни вақтда халқ депутатлари 
вилоят Кенгашида 8 нафар, туман ва 
шаҳар кенгашларида 102 нафар депутат 
фаолият кўрсатмоқда. Ўтган йили де-
путатлик гуруҳларимизда 60 та масала 
кўрилиб, 5 та масала кенгаш сессиялари 

муҳокамасига олиб чиқилди. Ҳаракат 
дастуридан ташқари, депутатлик гу-
руҳлари ташаббуси билан 81 та масала 
вилоят, шаҳар ва туман кенгашлари 
сессияларида кўриб чиқилиб, тегишли 
қарорлар қабул қилинишига эришилди. 

Мисол учун, партия гуруҳи томонидан 
ўтган йили 2-3 июнь кунлари Иштихон 
туманининг ижтимоий-иқтисодий ри-
вожланиш ҳолати ўрганилди. Ўрганиш 
натижалари бўйича мутасаддиларга бир 
қатор таклиф ва тавсиялар берилди. 
Шунингдек, Президентимизнинг 2021 йил 
15-16 апрель кунлари вилоятга ташрифи 
давомида ўтказган йиғилишидаги топши-
риқ бажарилмаётгани масаласи вилоят 
Кенгаши сессияси кун тартибига қўйилди.

Хусусан, Бандлик ва меҳнат муно-
сабатлари вазирлиги томонидан Ишти-
хон туманига 5 миллиард сўм субсидия 
ажратилмаётгани атрофлича муҳокама 
қилинди. Мазкур масалада вазирликка 

тегишли сўров юборилди. Натижада 
ажратилган маблағ ёрдамида туманда 3 
та боғдорчилик ва 2 та тикувчилик коо-
перативлари ташкил этилди. Бу таби-
ийки, қанчадан-қанча оилага қўшимча 
даромад манбаи яратди.

Албатта, бу каби амалий ишлар яна 
ҳам кўпайиши керак. Шу боис, маҳал-
лий Кенгашлар депутатлари ва партия 
кенгаши масъулларининг сиёсий билим-
ларини ошириш мақсадида мунтазам 
ўқувлар ташкил этилди.

Бундан ташқари, жамият ҳаётида 
партиянинг ўрни ва ролини ошириш 
учун меҳнат шароитларини яхшилаш 
масаласига ҳам катта эътибор қаратил-
моқда. Бу борада ўтган йили Пайариқ 
туманида 132 квадрат метр, Самарқанд 
туманида 112 квадрат метр бино партия 
балансига қайтариб олингани катта 
янгилик бўлди. Шунингдек, Самарқанд 
шаҳар партия Кенгаши иш кабинетла-

ри, Ургут, Нуробод, Оқдарё, Жомбой, 
Пахтачи, Тойлоқ ва Самарқанд тумани 
партия кенгашлари бинолари капитал 
таъмирланди. 

Фаолиятимизни янгича асосда таш-
кил қилганимиз партиядошларимиз 
сафи кенгайишига ҳам хизмат қилмоқда. 
Жумладан, ўтган йил давомида 4 минг 
нафардан зиёд фуқаро партия аъзолигига 
қабул қилинди. Натижада шаҳар ва туман 
партия кенгашлари томонида 30 та янги 
бошланғич ташкилотлар тузилди.

2022 йилда ҳам барча йўналишларда 
устувор вазифалар белгилаб олинган. 
Бу вазифалар ижросини таъминлаш 
давомида электоратимиз манфаатларига 
жавоб берувчи иқтисодий ва ижтимоий 
масалаларнинг ҳал этилиши партиянинг 
жамиятдаги таъсирини янада кучайти-
ришда муҳим омил бўлади.

ЎзХДП вилоят Кенгаши 
ахборот хизмати.

ТАРАªªИЁТ 
СТРАТЕГИЯСИ – 
ЯНГИ ДАВРНИНГ ЯНГИЧА ДАСТУРИ

Айни пайтда суд идораларида давлат ташкилотлари-
дан ариза ва шикоятлар электрон тарзда қабул қи-
линмоқда. Бунинг учун Ўзбекистон Республикаси Олий 
судининг интерфаол хизматлари портали – (https://
my.sud.uz/#/)да мурожаатлар бўлимига – (https://exsud.
sud.uz/main) ўтиш кифоя.

Энди судга қоғоз 
кўтариб юрманг

Натижалар 
бор, аммо бу етарли эмас

Туман ва
шаҳарлар номи

*Бир йиллик
солиқ суммаси

(1 га учун)

**Ер участкасининг 
жойлашган жойи бўйича 

туман ва шаҳарларнинг иқти-
содий ривожланишига қараб 

белгиланган 
коэффицентлари

«Давергеодезкадастр» қўмитаси органларининг ер участкасини танлаш
материалларини тайёрлаш ишларининг қиймати

Архитектура ва
режалаштириш

топшириғини (АРТ)
ишлаб чиқиш учун

БҲМ нинг
4 баравари

Ер участкасини 
танлашга доир бошқа 

материалларни
тайёрлаш учун

БҲМ нинг 
2 баравари

0,01 гектардан
кўп бўлмаганда

БҲМ нинг
2 баравари

0,01 гектардан кўп, 
лекин 0,05 гектар-
дан кўп бўлмаганда
БҲМ нинг3 баравари

0,05 гектардан кўп, 
лекин 0,1 гектаргача
бўлганда БҲМ нинг

4 баравари

0,1 гектар ёки ундан кўп
бўлганда БҲМ нинг

5 баравари

Самарқанд шаҳри 45 500 000 0,7-3,0 540 000 810 000 1 080 000 1 350 000 1 080 000 540 000
Каттақўрғон

шаҳри 40 250 000 0,7-3,0 540 000 810 000 1 080 000 1 350 000 1 080 000 540 000

Оқдарё тумани 35 350 000 0,7-3,0 540 000 810 000 1 080 000 1 350 000 1 080 000 540 000
Булунғур тумани 35 350 000 0,7-3,0 540 000 810 000 1 080 000 1 350 000 1 080 000 540 000
Жомбой тумани 38 500 000 0,7-3,0 540 000 810 000 1 080 000 1 350 000 1 080 000 540 000
Иштихон тумани 35 350 000 0,7-3,0 540 000 810 000 1 080 000 1 350 000 1 080 000 540 000

Каттақўрғон тумани 35 350 000 0,7-3,0 540 000 810 000 1 080 000 1 350 000 1 080 000 540 000
Қўшработ тумани 35 000 000 0,7-3,0 540 000 810 000 1 080 000 1 350 000 1 080 000 540 000
Нарпай тумани 35 350 000 0,7-3,0 540 000 810 000 1 080 000 1 350 000 1 080 000 540 000
Пайариқ тумани 35 350 000 0,7-3,0 540 000 810 000 1 080 000 1 350 000 1 080 000 540 000

Паст Дарғом тумани 36 750 000 0,7-3,0 540 000 810 000 1 080 000 1 350 000 1 080 000 540 000
Пахтачи тумани 35 000 000 0,7-3,0 540 000 810 000 1 080 000 1 350 000 1 080 000 540 000

Самарқанд тумани 38 500 000 0,7-3,0 540 000 810 000 1 080 000 1 350 000 1 080 000 540 000
Нуробод тумани 35 000 000 0,7-3,0 540 000 810 000 1 080 000 1 350 000 1 080 000 540 000
Тойлоқ тумани 36 750 000 0,7-3,0 540 000 810 000 1 080 000 1 350 000 1 080 000 540 000
Ургут тумани 38 500 000 0,7-3,0 540 000 810 000 1 080 000 1 350 000 1 080 000 540 000

Вилоят ҳокимининг 34-7-0-Q/22-сон қарорига  И Л О В А

«E-IJRO AUKSION» электрон онлайн-аукцион савдо 
майдончасига чиқариш учун ер участкаларига
мулк ва ижара ҳуқуқининг минимал қиймати

(Давоми. Бошланиши 1-саҳифада).

(сўмда)

Асли касби педагог бўл-
ган Насиба Сатторова Жомбой 
туманидан Самарқанд туманига 
келин бўлиб тушгач, бу ерда 
фаолиятини давом эттиради. 
Янгича орзулар, янгича иштиёқ 
билан ишга киришади. 

Аммо бир кам дунё деганла-
ри рост экан. Насиба Сатторова 
оилада ўз ўрнини топиб, жамият-
да меҳнати билан қадрланаётган 
бир пайтда умр йўлдоши Ҳикмат 
Бадалов бедаво дардга чалиниб, 
тўшакка михланиб қолди. Энди 
бир киши доим унинг ёнида бў-
лиши керак эди. Оила бузилмас-
лиги учун вафодор умр йўлдоши 
Насиба Сатторова ихтиёрий ра-
вишда ариза ёзиб, ўз ҳисобидан 
таътилга чиқди. Ва, бу ҳолат бир 
йил давом этди. Аммо оилани 
тебратиш, фарзандларни боқиш 
учун маблағ керак эди.  У ҳалол 
меҳнатнинг уяти йўқ, деган ақи-
дага амал қилиб, пичак, сомса 
ва нон пишириб бозорга чиқариб 
сотди. Муҳими, фарзандлари-
ни  болаликдан меҳнат қилиб, 
ҳалол нон топишга ўргатди. 
Зеро, тарбия деганлари гарчи 
яхши хислатларни ўз ичига ол-
сада, билим билан бирга ҳаётга 
мослашмоқ зарур. Шу боис На-
сиба қизларини ҳам турмушдаги 
муаммоларни ечишга  ўргатди. 
Ҳаёт қийинчиликларига  бардош 
берди, муҳтожлик нима эканли-
гини билиб олди. Умр йўлдошини 
охирги йўлга кузатганидан сўнг 
уй-жой муаммоси юзага келди. 

Бу масалада ҳам озмунча 
қийинчиликларни енгиб ўтмади, 
дейсизми қаҳрамонимиз. Уй-
жой олиш давомида анча-мунча 
кишиларнинг қаллоблиги, фи-
рибгарликларини кўрди. Лекин 
начора, деб тақдирга тан берма-
ди, курашди, изланди, ноҳақлик-
ларни керак жойда айта билди. 
Хатти-ҳаракатлари беиз кетмади 
- у  ер олиш имконига эга бўлди.  

Аёлнинг ҳақиқатгўйлиги, адо-
латпарварлиги, жасорати ҳамда 
ҳалол-поклигига тан бериб, уни 
Янгижой маҳалласига хотин-қиз-
лар масалалари бўйича мутахас-
сис вазифасига ишга олишди. 
Маълум муддат ўтгач, 2019 йили 
Янгижой маҳалласи фаоллари  
Насибани фуқаролар йиғинига 
раис этиб сайлашди. 

Тиниб-тинчимас Насиба Сат-

торова қишлоқдошлари ишон-
чини оқлаб, мактаб биносини 
қуришга, газ, сув, электр қувват-
лари билан узлуксиз таъминлаш-
га, йўлларни таъмирлашга улуш 
қўшди.

- Айни пайтда бизнинг ҳу-
дуддаги 1595 оилада 4 минг 700 
нафар турли миллат вакиллари 
аҳил яшамоқда, - дейди Наси-
ба Сатторова. – Бугун асосий 
иш фаолиятимиз «темир даф-
тар», “ёшлар дафтари”, “аёллар 
дафтари” билан боғлиқ. Алоҳида 
таъкидлашни истардимки, бу 
каби дафтар билан ишлаш биз, 
маҳалла фаоллари учун муҳим 
дастуруламал, аниқ механизм 
бўлди. Ушбу рўйхат асосида 
маҳалла фаоллари ва сектор 
раҳбарлари билан биргалик-
да  шакллантирилди ҳамда ҳар 
бир шахс билан индивидуал 
ишлаш йўлга  қўйилди. Натижа-
да меҳнатга  лаёқатли бўлган 
шахслар маҳалла ҳудудидаги 
паррандачилик фабрикалари-
да, деҳқон-фермер хўжалик-
ларида ишга жойлаштирилди. 
Шунингдек, муҳтож оилаларга 
озиқ-овқат, дори-дармон,  зарур 
бўлган пайтда нақд пул шаклида 
моддий ёрдам кўрсатилди.  

Ҳаёт қийинчиликларини ўзи 
татиб, енгиб, курашиб келгани 
учун Насиба қийналганларнинг 
аҳволини жуда яхши тушунади 
ва қандай бўлмасин, уларга ёр-
дамга ошиқади. Эҳтимол, шунинг 
учун маҳалладошлари унга ишо-
нишади, муаммоларини айтиб, 
қувончига шерик қилишади.

Зоҳир ҲАСАНЗОДА, 
Ўзбекистон Ёзувчилар 

уюшмаси аъзоси.

Маҳалланинг 
чинакам 
бекаси

Унинг ҳаёт йўли - ибрат мактаби. “Камчилиги” – 
ҳақиқатни айтиши, адолат учун курашиши. Ноҳақ-
ликка муросасиз бўлган бу аёлни маҳалладошлари 
айнан шунинг учун ҳурмат қилишади, шу туфайли 
унга ишонишади. Ваҳоланки, кўпчиликнинг ишончини 
қозониш осон иш эмас. У эса нафақат атрофдагилар-
нинг меҳрига сазовор бўлди, балки меҳнати ҳақидаги 
фикрлар ўз маҳалласидан ҳам четга чиқди. Шунинг 
учун “Меҳр-саховат”, «Ўзбекистон Республикасининг 
30 йиллиги» кўкрак нишонлари билан тақдирланди. 

REKLAMA, E’LONLAR, BILDIRISHLAR / Gazetamiz haftada uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

КИЧИК КОРХОНА ВА МИКРОФИРМАЛАР 
РАҲБАРЛАРИ ДИҚҚАТИГА!

Кичик корхона ва микрофирмалар томонидан 
2021 йил учун 1-kb (йиллик) статистика ҳисобо-
тини Estat 4.0 MY.STAT.UZ  (hisobot.stat.uz) сайти 
орқали 2022 йилнинг 25 февралидан (хорижий 
сармоя иштирокидаги корхоналар учун 25 мар-
тидан) кечиктирмай электрон кўринишда тақдим 
этиш белгиланган. Шу муносабат билан, 1-kb 
йиллик ҳисоботини ўз вақтида тақдим этишин-
гизни сўраймиз. Ўз навбатида, ҳисобот тақдим 
этиш тартибини бузиш маъмурий жавобгарликка 
тортилишига сабаб бўлишини эслатиб ўтамиз.

Мурожаат учун телефонлар:
(66) 235-45-90, 235-42-95, 231-12-58,

230-45-27, 230-45-44, 235-29-14    
ВИЛОЯТ СТАТИСТИКА

БОШҚАРМАСИ МАЪМУРИЯТИ.
* * *

ДАЪВОЛАР БЎЛСА...
Ургут туманидаги «ZEGMA EXPORT TEXTILE” 

масъулияти чекланган жамияти (СТИР: 304986194) 
ўз устав фонди миқдорини 171 600 000 (бир юз 
етмиш бир миллион олти юз минг) сўмдан 56 600 
000 (эллик олти миллион олти юз минг) сўм миқ-
дорга камайтирмоқда. Шу муносабат билан унга 
билдириладиган барча даъволар газетада эълон 
чоп этилгач, бир ой давомида қабул қилинади.

Манзил: Ургут тумани Боғишамол маҳал-
ласи, Яккатут кўчаси, 4-уй.

* * *
Самарқанд туманидаги «FEED FINANCINE TEAM» 

масъулияти чекланган жамияти (СТИР: 307305642) 
тугатилиб, «NAVOBOD NASLLI PARRANDA» фер-
мер хўжалигига (СТИР: 301447185) қўшилмоқда. 
«NAVOBOD NASLLI PARRANDA» фермер хўжалиги 
«FEED FINANCINE TEAM» масъулияти чекланган 
жамиятининг барча ҳуқуқ ва мажбуриятлари бўйича 
ҳуқуқий вориси ҳисобланади. Шу муносабат билан 
унга билдириладиган барча эътирозлар газетада 
эълон чоп этилгач, бир ой давомида қабул қилинади.

Манзил: Самарқанд тумани Кулбаипоён 
қишлоғи.

* * *
Пайариқ туманида хусусий амалиёт билан 

шуғулланувчи нотариус Ортиқбоев Азиз Азама-
тович нотариал идорасида марҳум Исакулов Арзи-
кулга (2018 йил 12 январда вафот этган) тегишли 
мол-мулк учун мерос иши  очилган. Шу муносабат 
билан меросхўрларнинг Ортиқбоев Азиз Азама-
тович нотариал идорасига мурожаат этишларини 
сўраймиз.

Манзил: Пайариқ тумани Челак шаҳарча-
си, Истиқлол кўчаси, 73-уй.

* * *
Самарқанд шаҳрида хусусий амалиёт билан 

шуғулланувчи нотариус Алиева Лола Заировна 
нотариал идорасида марҳум Тё Вячеславга (2020 
йил 29 октябрда вафот этган) тегишли мол-мулк 
учун мерос иши очилмоқда. Шу муносабат билан 
меросхўрларнинг Алиева Лола Заировна нотариал 
идорасига мурожаат этишларини сўраймиз.

Манзил: Самарқанд шаҳри Мирзо Улуғбек 
кўчаси, 80-уй. 

* * *
Паст Дарғом туманида хусусий амалиёт билан 

шуғулланувчи нотариус Ҳамидов Норбек Комил 
ўғли нотариал идорасида марҳум Тилавов Эшим 
Таировичга (2020 йил 21 майда вафот этган) те-
гишли мол-мулк учун мерос иши очилмоқда. Шу 
муносабат билан меросхўрларнинг Хамидов Нор-
бек Комил ўғли нотариал идорасига мурожаат 
этишларини сўраймиз.

Манзил: Паст Дарғом тумани Жума шаҳар-
часи, Амир Темур кўчаси, 48-уй.

* * *
Самарқанд шаҳрида хусусий амалиёт билан 

шуғулланувчи нотариус Муртазаев Шерзод Со-
бирович нотариал идорасида марҳум Джавадов 
Каюмга (2021 йил 30 июнда вафот этган) тегишли 
мол-мулк учун мерос иши очилмоқда. Шу муно-
сабат билан меросхўрларнинг Муртазаев Шерзод 
Собирович нотариал идорасига мурожаат этишла-
рини сўраймиз.

Манзил: Самарқанд шаҳри Абдураҳмон 
Жомий кўчаси, 64-уй.

* * *
Пайариқ туманида хусусий амалиёт билан 

шуғулланувчи нотариус Ортиқбоев Азиз Азама-
тович нотариал идорасида марҳум Абдуллаев 
Неъматуллага (2021 йил 6 августда вафот этган) 
тегишли мол-мулк учун мерос иши  очилган. Шу 
муносабат билан меросхўрларнинг Ортиқбоев 
Азиз Азаматович нотариал идорасига мурожаат 
этишларини сўраймиз.

Манзил: Пайариқ тумани Челак шаҳарча-
си, Истиқлол кўчаси, 73-уй.

* * *
Самарқанд шаҳрида хусусий амалиёт билан 

шуғулланувчи нотариус Исакулова Нигора Тур-
дикуловна нотариал идорасида марҳум Мадгазиев 
Олим Алимжановичга (2021 йил 7 июнда вафот 
этган) тегишли мол-мулк учун мерос иши очил-
моқда. Шу муносабат билан меросхўрларнинг Иса-
кулова Нигора Турдикуловна нотариал идорасига 
мурожаат этишларини сўраймиз.

Манзил: Самарқанд шаҳри Абу Райҳон Бе-
руний кўчаси, 12-уй.

* * *
Самарқанд шаҳрида хусусий амалиёт билан 

шуғулланувчи нотариус Бахрамова Феруза Заиров-
на нотариал идорасида марҳум Султонов Донияр 
Рустамовичга (2004 йил 6 январда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Бахрамова 
Феруза Заировна нотариал идорасига мурожаат 
этишларини сўраймиз.

Манзил: Самарқанд шаҳри Амир Темур 
кўчаси, 108-уй.

* * *
Тойлоқ туманида хусусий амалиёт билан шуғул-

ланувчи нотариус Ҳасанов Аловиддин Ғиёсид-
дин ўғли нотариал идорасида марҳум Арзикулов 
Нажмиддин Гиясовичга (2020 йил 18 сентябрда 
вафот этган) тегишли мол-мулк учун мерос иши 
очилмоқда. Шу муносабат билан меросхўрларнинг 
Ҳасанов Аловиддин Ғиёсиддин ўғли нотариал идо-
расига мурожаат этишларини сўраймиз.

Манзил: Тойлоқ тумани Тойлоқ шаҳарчаси.

* * *
Паст Дарғом туманида хусусий амалиёт билан 

шуғулланувчи нотариус Ҳакимова Игора Ҳикматов-
на нотариал идорасида марҳум Саидмурадов Тохир 
Бахриддиновичга (2021 йил 2 майда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Ҳакимова 
Игора Ҳикматовна нотариал идорасига мурожаат 
этишларини сўраймиз.

Манзил: Паст Дарғом тумани Жума шаҳар-
часи, Нодирабегим кўчаси.

* * *
БЕКОР ҚИЛИНАДИ

Булунғур туманидаги «BULUNGUR TAOMLARI» 
оилавий корхонасининг (СТИР: 304702325) ду-
малоқ муҳри ва бурчак тамғаси йўқолганлиги са-
бабли бекор қилинади.

* * *
Булунғур туманидаги 18-умумий ўрта таълим 

мактабидан 2012 йилда Мусурмонов Мустафо 
Илҳом ўғли номига берилган U № 5373330 рақам-
ли умумий ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Самарқанд шаҳридаги «KELAJAK ME’MORLARI» 

масъулияти чекланган жамиятининг (СТИР: 
305884305) думалоқ муҳри ва бурчак тамғаси 
йўқолганлиги сабабли бекор қилинади.

* * *
Ургут туманидаги 126-сонли умумий ўрта таъ-

лим мактабидан 2019 йилда Ғайбуллаев Азиз-
бек Хасан ўғли номига берилган UМ № 0164308 
рақамли умумий ўрта таълим тўғрисидаги аттестат 
йўқолганлиги сабабли бекор қилинади.

* * *
Ургут туманидаги 126-сонли умумий ўрта таъ-

лим мактабидан 2020 йилда Мусурмонов Соҳибжон 
Сирожиддин ўғли номига берилган UМ № 0546989 
рақамли умумий ўрта таълим тўғрисидаги аттестат 
йўқолганлиги сабабли бекор қилинади.

* * *
Сотувчи «KARIM SALLOX SAVDO» МЧЖ дирек-

тори Файзиев Файзулло Улмасович ҳамда сотиб 

олувчи Аюбова Заррина Маруфовналар ўртасида 
Самарқанд шаҳри Уста Умар Жўрақулов кўчаси, 
63-«Б» уйда жойлашган савдо ва маиший хизмат 
кўрсатиш мажмуаси биносининг 1-қаватидаги савдо 
дўкони биноси (ер майдонисиз) учун «SAMARQAND 
DILLER RIELTOR SERVICE» МЧЖ воситачилигида 
тўғридан-тўғри  музокаралар ўтказиш натижасида 
2018 йил 26 январда тузилган 21-сонли келишув 
баённомаси, мазкур баённома асосида 2018 йил 26 
январда тузилган олди-сотди шартномаси ва 2018 
йил 26 январда тузилган далолатномаларнинг сотиб 
олувчидаги нусхаси шунингдек, ушбу кўчмас мулк-
нинг кадастр ҳужжатлари тўплами йўқолганлиги 
сабабли бекор қилинади.

* * *
Самарқанд вилояти халқ таълими ходимла-

рини қайта тайёрлаш ва уларнинг малакасини 
ошириш институтидан 2015 йилда Муминова 
Гуландон Сафаралиевна номига берилган рўйхат 
рақами 734, QT № 006997 рақамли қайта тай-
ёрлаш ҳақидаги диплом йўқолганлиги сабабли 
бекор қилинади.

* * *
Ургут агротадбиркорлик ва сервис касб-ҳу-

нар коллежидан 2017 йилда Сулаймонов Рамзжон 
Худоёр ўғли номига берилган рўйхат рақами 58, 
К № 4707887 рақамли диплом ва унинг иловаси 
йўқолганлиги сабабли бекор қилинади.

* * *
Самарқанд таянч тиббиёт билим юртидан 1992 

йилда Турсунов Зафар Файзуллаевич номига 
берилган рўйхат рақами 32151, СТ-I № 450744 
рақамли диплом ва унинг иловаси йўқолганлиги 
сабабли бекор қилинади.

Самарқанд имконияти чекланган шахслар 
учун ихтисослаштирилган касб-ҳунар мактаби 
жамоаси ва касаба уюшма қўмитаси мактаб 
ходими

Эркин ҲОМИДОВнинг
вафоти муносабати билан марҳумнинг оила 
аъзолари ва яқинларига таъзия изҳор этади.

2021 йил 24 декабрда Ўзбекистон Респу б -
ликаси Президенти томонидан олий таълим 
тизимида туб ижобий ўзгаришлар ясай 
оладиган, олий ўқув юртларига молиявий, 
академик ва ташкилий-бошқарувда мус-
тақиллик бериш борасидаги иккита муҳим 
ҳужжат, яъни “Давлат олий таълим муас-
сасаларининг академик ва ташкилий-бош-
қарув мустақиллигини таъминлаш бўйича 
қўшимча чора-тадбирлар тўғрисида” ҳамда 
“Давлат олий таълим муассасаларига моли-
явий мустақиллик бериш чора-тадбирлари 
тўғрисида”ги қарорлари имзоланди. Ушбу 
қарорлар асосида республикамиздаги бир 
қатор олий таълим муассасаларига молия-
вий ҳамда академик эркинлик берилди. 

Самарқанд давлат тиббиёт институти 
ҳам молиявий ва академик мустақиллик 
берилган 35 та олий таълим муассасаси 
қаторига киритилган. Бу олийгоҳни замон 
талабига мос модернизация қилишни тез-
лаштириш ҳамда жаҳон таълим маконига 
киришга пойдевор яратади. 

Қарорлар ижросини таъминлаш юзаси-
дан 2022 йилнинг 10-24 январь кунлари 
институт профессор-ўқитувчилари ва хо-
димлари касбий маҳоратларини ошириш, 
бугунги кунда долзарб масалалар ечими-
ни топиш ҳамда кредит-модул тизимида 
ишлаш учун туркум амалий семинарлар 
ўтказилмоқда.

Хусусан, 14 январь куни институтда 
бўлиб ўтган ўқув-семинарда тажрибали 
экспертлар таклиф қилиниб, улар томони-
дан маҳорат дарслари ўтказилди. Жумла-

дан, Тошкент давлат стоматология инсти-
тути доценти Саодат Юсупалиходжаева 
иштирокчиларга кейс-стади услуби бўйича 
маҳорат дарси ўтди. Ўқув машғулотида 
кейс-стади тарихи, ривожланиш босқичла-
ри, турлари, тузилиши, уни яратиш ва 
амалий фойдаланиш усуллари ҳақида 
батафсил тушунча берилди.

Илмий тадқиқотларда коллаборация, 
халқаро репутация ва илмий грантлар 
йўналишида “Editory” компанияси экспер-
ти, Акфа университети халқаро алоқа-
лар, илмий тадқиқотлар бўлими бошлиғи 
Беҳзод Абдуллаев “Scopus” ва “Web of 
science” халқаро базасидаги халқаро рей-
тинги юқори нашрларда илмий мақола чоп 
этиш, унда нималарга эътибор қаратиш 
кераклиги тўғрисида сўз юритди.

СамДТИ доценти Шоира Хусинова 
талаба ва тингловчиларга таълим жараё-
нини рақамлаштириш, дарс ўтишда илмий 
ёндашувлар, баҳолаш мезонлари, шахсий 
электрон кутубхона яратиш, илмий лойи-
ҳаларни тайёрлаш, масофавий таълим, 
фан дастури ва силлабус тайёрлаш каби 
мавзуларда маърузалар қилди.

Ўтказилган ўқув-семинар институт 
профессор-ўқитувчиларининг малакаси-
ни янада ошириш, таълим сифатини янги 
босқичга кўтариш, институтни замон та-
лабларига мос равишда ривожлантиришга 
хизмат қилади.

Жасур РИЗАЕВ,
Самарқанд давлат тиббиёт 

институти ректори.

- Мукофот пулини хайрияга 
сарфлайман, деб олдиндан ният 
қилганмидингиз?

- Танловда пул мукофоти бери-
лишидан хабарим йўқ эди. Мукофот 
сифатида молиявий рағбат борлигини 
эшитган заҳотим ўзим доим ҳам тиббий, 
молиявий кўмак бериб келадиганим - 
Самарқанд шаҳридаги 61-эшитишда 
нуқсони бор болалар учун мўлжаллан-
ган мактаб болалари хаёлимдан ўтди. 
Уларга қачон, нима керак бўлишини ҳам 
яхши биламан. Шу маънода бу маблағ 
улар учун жуда муҳим.

- Ушбу мактаб билан ҳамкорли-
гингиз қачон ва қай йўсинда бош-
ланган?

- Оториноларинголог мутахассис 
бўлганим сабабли илмий ишга киришма-

симдан аввалоқ мактаб билан ҳамкор-
ликни бошлаганман. Доимий равишда 
болаларнинг тиббий аҳволи билан 
танишиб, уларни кўрикдан ўтказардим. 
Биласизми, кўпинча ота-оналарнинг 
эътиборсизлиги сабаб баъзи болажон-
ларнинг эшитишдаги нуқсонлари куча-
йиб боради. Агар ўз вақтида шифокор 
кўригидан ўтганларида кўпчилигининг 
эшитиш фаолиятини яхшилаш имко-
ни бўларди. Афсуски, эътиборсизлик 
туфайли уларнинг баъзилари имконияти 
чекланган болаларга айланади ёки оз 
бўлса-да, гапира оладиган болаларни 
ҳам ота-оналари ушбу мактабга беришга 
интилади. Натижада улар гапириш им-
кониятидан воз кечиб,  махсус имо-ишо-
ралар билан гапиришга ўтиб кетади. Бу 
борада ҳали қилинадиган жиддий ишлар 

бор. Ўйлайманки, бу ишлар босқич-
ма-босқич тарзда амалга оширилади.

- Илмий ишингиз мамлакати-
мизда жуда кам ўрганилган мавзу 
эканлигини айтиб ўтдингиз…

-   “Инсон бош суягида жойлашган 
ички қулоқ патологияси” мавзуси нафақат 
мамлакатимизда, балки дунё миқёсида 
кам ўрганилган соҳа саналади. Ўзбекис-
тонда эса биринчилардан бўлиб ушбу 
соҳада илмий ишни амалга оширдим. 
Россияда оториноларингология маркази-
да икки йил тадқиқот олиб борганимдан 
сўнг, ишимни мамлакатимизда давом 
эттирдим. Марказ томонидан  стабиломе-
трия аппарати грант сифатида ажратилиб, 
бош айланиши кузатиладиган беморлар-
да эрта ташхис қўйиш ва даволаш  учун 
қўлланилмоқда.  

- Мавзуни янаям оддийроқ ту-
шунтирсангиз…

- Кўпчилик бош айланишини бир хил 
деб ўйлайди. Аммо улар орасида қулоқ 
соҳасидаги баъзи нуқсонлар туфай-
ли келиб чиқадиган бош айланиш ҳам 
мавжуд. Афсуски, шу пайтгача буни 
аниқлаш учун мутахассис ҳам, зарур 
технологиялар ҳам йўқ эди. Ҳозир имко-
ният кенг бўлмаса-да, аммо бор. Фақат 
ўз вақтида мутахассисга мурожаат 
қилиш лозим. Тўғри, имконият деганим 
ҳам бир вилоят миқёсида олиб қарай-
диган бўлсак, жуда кичкина. Ўз вақтида 
мутахассислар билан тиббий кўриклар 
олиб бориш, бош айланиш, қулоғида 
шовқин бўлган беморларни янаям эрта 
аниқлаш, имкони борларни ўз вақтида 
даволаш ишларини амалга ошириш ло-
зим. Инклюзив таълимни жорий қилиш, 
гапиришда нуқсони бўлса-да, нутқий 
ривожланиши бор, фикрини тушунтира 
оладиган болаларни оддий мактабларда 
ўқитиш керак.

- Адашмасам, ўзингиз шу услубни 
мактабгача таълим тизимида бошла-
дингиз, шундайми?

- Давлат-хусусий шерикчилик асо-
сида боғча ташкил қилганимда, менда 
муолажа оладиган болаларнинг оналари 
фарзандларини шу боғчага олишимни 
илтимос қилиб кела бошлашди. Гарчи, 
бу тарбиячилар учун мураккаб бўли-
шини билсам-да, аммо уларни қабул 
қилдик. Бу қандай натижа беришини 
ҳозирча билмайман, аммо болаларда 
яхши ўзгаришларни кузатяпмиз. Тарби-
ячиларга бу болалар билан мулоқотда 
нималарга эътибор беришлари ҳақида 
доимий равишда кўрсатмалар бериб 
бораман. Ўзим ҳам тиббий жиҳатдан 
уларнинг аҳволини кузатиб тураман.

Гулруҳ МЎМИНОВА суҳбатлашди.

Хусусан, белгиланмаган жой-
ларга қаттиқ маиший ва қурилиш 
чиқиндиларини, шунингдек, суюқ 
маиший чиқиндиларни ташлаган 
фуқароларга базавий ҳисоблаш 
миқдорининг бир бараваридан уч 
бараваригача, мансабдор шахс-
ларга эса ўн бараваридан йигирма 
бараваригача миқдорда жарима 
солиниши мумкин.

Шундай ҳуқуқбузарлик маъму-
рий жазо қўлланилганидан кейин 
бир йил давомида такрор содир 
этилса, фуқароларга БҲМнинг беш 
бараваридан ўн бараваригача, 
мансабдор шахсларга эса йигирма 
бараваридан ўттиз бараваригача 
миқдорда жарима қўлланилади.

Дарахтларни, буталарни, бош-
қа ўсимликларни ва ниҳолларни 
қонунга хилоф равишда кесиш, 
кундаков қилиш, шикастлантириш, 
йўқ қилиш ёки бошқа жойга кў-
чириб ўтқазиш Маъмурий жавоб-

гарлик тўғрисидаги кодекснинг 
79-моддасига асосан квалифика-
ция қилинади.

Бундай ҳолларда фуқаролар-
га БҲМнинг беш бараваридан ўн 
бараваригача, мансабдор шахс-
ларга эса ўн бараваридан ўн беш 
бараваригача миқдорда жарима 
солинади.

Шундай ҳуқуқбузарлик маъ-
мурий жазо чораси қўлланилга-
нидан кейин бир йил давомида 
такрор содир этилса, маъмурий 
ҳуқуқбузарликларни содир этиш 
қуроли бўлган ашёни ёки маъму-
рий ҳуқуқбузарликнинг бевосита 
ашёсини мусодара қилиб, фуқа-
роларга БҲМнинг ўн бараваридан 
йигирма бараваригача, мансабдор 
шахсларга эса йигирма баравари-
дан ўттиз бараваригача миқдорда 
жарима солишга сабаб бўлади.

Алибек РАҲМОНОВ,
стажёр-адвокат.

Хабарингиз бор, ўтган йилнинг сўнгги кунларида «Йил аёли» 
танловида Самарқанд давлат тиббиёт институти оторинола-
рингология кафедраси мудири, тиббиёт фанлари доктори, про-
фессор Маҳзуна Насриддинова биринчи ўринга сазовор бўлиб, 
20 миллион сўмлик ваучер билан тақдирланганди. Олима юрти-
мизда қарийб ўрганилмаган мавзуни чуқур ўрганган.  Эшитишда 
нуқсони бор болалар учун доимий равишда кўриклар ўтказиб 
туради. Ўзи ташкил қилган боғчада – эшитишда нуқсони бўлган, 
нутқий ривожланишда орқада қолган болалар учун гуруҳ ҳам 
ташкил этиб, уларга имкон қадар ёрдам беришга бел боғлаган. 
Доимий равишда хайрия ишларини амалга ошириб туради. Тан-
ловда унга мукофот сифатида берилган 20 миллион сўм маблағ-
ни ҳам хайрияга сарфлаш ниятида. Олима билан фаолияти ва 
хайрия мақсадлари ҳақида суҳбат уюштирдик.

Эшитишдаги нуқсонни 
даволаса бўлади

ҚАТТИҚ ЧИҚИНДИни 
БЕЛГИЛАНМАГАН ЖОЙГА ТАШЛАШ
шунингдек, дарахт ва буталарни рухсатсиз 
кесиш учун қанча жарима қўлланилади?

Кундалик турмушимизда бу каби воқеликларга кўп 
дуч келамиз ва одатда ўзимиз ҳам шундай ҳолатларни 
содир қиламиз. Ваҳоланки, бундай қилмиш учун Маъ-
мурий жавобгарлик тўғрисидаги кодексда аниқ жавоб-
гарликлар белгиланган.

Молиявий ва академик 
мустақилликнинг 
афзалликлари нимада?

Биласизми?

Бизнинг суҳбат



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

T.SIDDIQOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat matbuot va axborot 
boshqarmasida 2012-yil 30-martda  09-01 raqam bilan ro‘yxatga olingan. Nashr 100. Indeks 438. 
21 992 nusxada chop etildi. Buyurtma 52. Hajmi 2 bosma taboq, bichimi A-2

4 ASL VATAN NAVODA BO‘LSIN 2022-yil 22-yanvar, shanba, 
8 (23.575)-son

Ko‘ngilga quloq tutib

Ҳикоя

Янги китоб

Китобингизни ўқидим

«OTA-ONAM YARASHIB
KETISHINI XOHLAYMAN!» 
Mening ota-onam 10 yil inoq 

yashashgan. Keyin ular urishib qol-
ishgan, sababini bilmayman. Dadam 
ishlash uchun Rossiyaga ketgan, 
onam esa Isroilda. Onam ham pul to-
pish maqsadida, ya’ni ukam va men 
uchun xorijda yuribdi. Biz buvim bilan 
birga qolganmiz. Onam pul yubor-
ganda, buvim bizni hamma joyga olib 
boradi, xohlagan narsamizni olib be-
radi. Biz uy ham sotib oldik. Mening 
bechora onaginam qishda ham 
sovuq suv bilan pod’yezdlarni yuvadi. 
Boshqa odamlar uyini yig‘ishtirish 
uchun onamni chaqirishadi. Onam 
ularnikiga ham yugurib ketadi. 
Chunki pul topish kerak. Bizga va uy 
to‘lovi uchun ko‘p pul ishlab topishi 
lozim edi. Onam biz uchun shu 
mehnatlarni qilmoqda. Biz ota-onam-
izni rosa sog‘inganmiz! Ota-onam 
yarashib ketishini xohlayman!  

«MENING ENG YAXSHI 
KUNIM ONAM «DEPORT» 
BO‘LIB KELGAN KUN»
Onam chet elga ketishga 

tayyorgarlik ko‘rdi. Uni kuzatish 
uchun akam bilan aeroportga 
bordik. Chunki yuklari og‘ir edi. 
Onamni kuzatib, uyga kelishimiz 
bilan u qo‘ng‘iroq qilib tezda aero-
portga yetib kelishimizni tayinladi. 
Yetib borsak, onam yuklari bilan 
tashqarida turibdi. Hayron bo‘lib, 
nima bo‘lganini so‘radik. «Deport 
bo‘libman, endi ketolmayman, 
sizlar bilan uyga qaytib ketaman", 
dedi. Qovog‘imni uyib, o‘zimni xafa 
bo‘lgandek tutdim. Lekin ichim-
da shunaqa quvondim, shunaqa 
xursand bo‘ldim. O‘sha kundan beri 
onam biz bilan birga. Men uchun 
onam "deport" bo‘lib, ketolmagan 
kun - eng yaxshi, baxtli kunimdir.

«OILAM BO‘LISHINI 
ISTAYMAN»
Ikkinchi sinf o‘quvchisi suhbat 

davomida "mening oilam bo‘lishi-
ni istayman", deb qoldi. Ochig‘i 
hayron qoldim. Chunki bolani 
yaxshi taniyman. Bobo, buvi-
si, qarindoshlari barcha narsani 
muhayyo qilishgan. «Axir sening 
oilang borku! Bobo, buving, qa-
rindoshlaring - ular sening oilang 
emasmi? Ular seni juda yaxshi 
ko‘rishadi-ku».

- Yo‘q, men ota onam bilan bir 
oila bo‘lib birga yashashni xohlay-
man. Mening ham dadam bo‘lishini 
istayman. Onam yonimda bo‘lsa 
deyman. Dadam, ayam, men - bir 
oila a’zolari bo‘lib birga yashashni 
xohlayman, deb bolakay yig‘lab 
yubordi. Bolani qanday ovutishni 
bilmay qoldim. Nahotki, 9 yoshli 
bola shu gaplarni aytsa. O‘quvchini 
yaqindan yaxshi tanirdim. Ota-ona-
si ajrashgan, otasi boshqa ayolga 
uylangan, onasi esa chet davlatga 
ishlash uchun ketgandi.

Maktabdagi o‘quvchilar bilan 
suhbatlashganimda ham, fanlarni 
o‘zlashtira olmayotgan bolalar bilan 
shug‘ullanganimda ham ota-ona-
si ajrashgan yoki xorijda bo‘lgan 
bolalarning ko‘zlarida mungni 
ko‘raman. Ba’zilari buni yashiradi, 
o‘zini chetdan kelayotgan pul bilan 
tengdoshlaridan ustun qo‘yuvchi bo-
lalar ham bor. Lekin buning hammasi 
niqob. Ular bilan chin dildan suhbat-
lashsangiz, ko‘zida yosh ko‘rasiz. 
Bolalar bilan ishla ganing sayin oilas-
ida kemtiklik borlari darhol ko‘zga 
tashlanib qolaverar ekan. 

Farzandingizning ichki ovoziga, 
ko‘ngil dunyosiga bir quloq tutib 
ko‘ring, olisdaligingiz bir kun kelib 
qimmatga tushmasmikan?!

Munisa SHAMSIYEVA.

Каттақўрғон Нурободга қўшни 
туман. Аммо Нурободдан кўра 
тарихи қадимийроқ. Боиси, 
Каттақўрғон шаҳри ва тумани 
Нурободга нисбатан илгари 
пайдо бўлган, олдин “туғилган”.

Ҳозирги Нуробод туманининг ҳудуд-
лари ўтган асрнинг 50-йиллари бошигача 
Каттақўрғон туманига қарашли бўлган. 
Жумладан, бизнинг Жом ва Улус қиш-
лоқлари ҳам.

Оталаримиз, боболаримиз зарур 
юмушлар билан гоҳ отда, гоҳ эшакда 
Каттақўрғонга бориб келишарди. Она-
ларимиз, опаларимиз тўқиган гилам-
ларни Каттақўрғон бозорига олиб бориб 
сотардик. Жомда очилган илк мактабнинг 
биринчи ўқитувчиси ҳам каттақўрғонлик 
- мулла Худойберди исмли киши бўлган.

Каттақўрғон азалдан Зарафшон воҳа-

сининг маданий-маърифий  
маркази, зиё масканларидан 
бири ҳисобланган. Бу соҳаларда 
турли даврларда ўнлаб таниқли ижод-
корлар яшаган, Каттақўрғон адабий 
муҳити шаклланган. Ҳатто атоқли адиб 
Абдулла Қаҳҳор бир ўринда Каттақўрғон 
адабий муҳитини Қўқон адабий жараёни-
га тенглаштирган экан. СамДУ профес-
сори Раҳмонқул Орзибеков домланинг 
бу муҳит таҳлилига доир мақоласини 
ўқиганман.

Марҳум шоир Шамси Одил (1931-1992 
йиллар) ўтган асрнинг 60-йилларидан 
бошлаб адабий-маданий ҳаётда фаол 
иштирок этган ижодкор. У фаолиятини 
ўқитувчиликдан бошлаган, сўнгра Кат-
тақўрғон тумани халқ таълими бўлими-
да ишлаб, Жом ҳудуди мактабларида 
бўлган.

Асли жомлик Муҳаммади Турсунов 
20 йил Каттақўрғон тумани халқ маори-

фини бошқарган. Бу киши жомлик 
жангчи-шоир Бурҳон Турсуновнинг 
укаси эди. Шу тариқа Шамси Одил 
Бурҳон Турсунов ижодига қизиқиб 
қолади ва уни пухта ўрганади. 
Шоирнинг яна бир укаси мактаб 
директори Шамсиддин Ёқубов билан 

дўст бўлади. Шоир жомликларнинг 
қадрдонига айланади.

2020 йилда Тошкентда “Замин 
нашр”да шоирнинг “Ҳаёт қўшиғи” шеърий 
тўплами чоп этилади. Китобга таниқли 
ижодкор, Ўзбекистонда хизмат кўрсатган 
журналист Абдусаид Кўчимов сўнгсўз 
ёзган.

Шоирнинг фарзанди жомликлар 
ўқисин, деб ушбу китобдан Жомга юбо-
рибди. Китоб совға қилиш – саховатли 
иш. “Ҳаёт қўшиғи” китоби Жомдаги 21-, 
22-, 23-, 24- ва 44-мактаблар кутубхо-
насига, ҳар бирига ўнтадан ҳадя этилди. 
Мактабларда китоб тақдимоти ўтказилди 
- ўқувчилар шоир асарларидан ўқиди ва 
ёд айтишди.

Қаюм ТУРҒОН, 
меҳнат фахрийси.

Ҳар кун эрта саҳардан кўп қаватли уйлар этагига 
келиб, “Су-ут! Қа-ай-мо-оқ”, дея чорловчи аёлнинг 
овози кечаси кеч ётганидан ҳали уйқуга тўймаган 
Насимнинг қулоғига ёқимсиз кираверди. Ухлаб 
ухлолмади. Бошини ёстиқ остига олиб, ғужанак бў-
либ олди. Овоз пастроқ бўлса-да, сизиб ҳаловатини 
бузди. Охири чидолмади. Учинчи қават деразасидан 
бошини чиқариб норозилигини ошкор қилди:

– Ҳей, бунча додлайсиз-а?! Керак одам бақи-
риб-чақирмасангиз ҳам чиқиб олади ўша сут қўшил-
ган сувингизни.

Аёл бир лаҳза жим қараб турди-да, кейин қўли 
билан имо қилиб:

– Пастга туш, болам, – деди.
– Нега? – ҳайрон бўлди Насим.
– Гапим бор.
Насим юз-қўлини наридан бери ювиб пастга ту-

шаркан “Бир балони бошламасайди, – деди ўзига ўзи. 
– Шу пайтгача ҳеч ким индамаган. Индасанг қопади-
ганлар хилидандир-да. Бўлмаса, аллақачонлар ҳайдаб 
соларди. Ишқилиб, бахайр бўлсин. Уйқуни бузгани 
етмагандай, кайфиятни ҳам бузмасайди...”, деб ўйлади.

– Уйқунгни буздимми, болам, – деди аёл Насим 
яқинлашгач, қўлидаги сут солинган идишини ерга 
қўйиб.

Суҳбат мулойимлик билан бошлангани учун На-
сим ҳам шунга яраша жавоб қайтарди:

– Кеча кечроқ ётувдим...
– Мени танийсанми?
– Ҳа, анча йиллардан бери сут сотасиз-ку, шу 

ерда.
– Тўғри, – чуқур нафас олди аёл, – анча йил 

бўлиб кетди.
Аслини олганда сут сотиб юришимга ҳожат қол-

маган. Болаларим улғайди.  Ҳаммасидан тинганман. 
Лекин битта нарса бўйнимда қарз-
да, болам.

– Нима экан? – қизиқсиниб 
сўради Насим.

– Сенинг ҳар куни уйғонишинг-
ни кўриб кетиш.

– Тушунмадим?
– Онанг раҳматли айтганида 

ҳазиллашяпти, деб ўйлаганман. Мендан сут олиб 
турарди. Ўғлим ғилминдини яхши кўради, деб 
айтарди. Қазосидан кейин бу гапи жиддийлигини 
тушундим. Шунинг учун ҳар куни келаман. То сен 
деразадан бўй кўрсатмагунингча шу ерда сут сотиб 
туравераман. Тўғрироғи, уйғонишинг учун бор 
овозда бақираман. Эрта турганнинг дастурхонида 
хайру барака бўлишини яхши билган онанг шуни 
истаган эди. Нима қилай, ҳазиллашиб айтяпти, деб 
хўп дея қолган эканман...

Уч йил олдин онасидан айрилган Насимнинг 
бўғзига нимадир тиқилди. Қийналибгина ютингач, 
қилган ишидан уялиб, узр сўради.

– Э, болам, бундай гапларни гапирадиганлар 
озми? Фаришталар тонгда улашиб чиқаётган ризқдан 
кўра уйқуни афзал билишгандан кейин мен нима ҳам 
қила олардим, – аёл идишини кўтариб йўлга тушди. 
– Мен энди бора қолай.

– Хола, – Насимнинг овози хириллаб чиқди, – 
ғилминди пишира оласизми?

Аёл унинг айни лаҳзада онасининг ғилминдила-
рини соғинганини ҳис қилди.

– Ҳа, пишира оламан, – майин табассум қилди 
аёл. – Эртага пишириб келаман.

Аслиддин МУСТАФО.

Йўлдош ака!
Аввало, янги китоб билан табриклайман. 

Самарқанд лик бир ўқувчингиз, укангиз бўлганим, 
ижодингизни ўтган асрнинг 80-йилларидан кузатиб 
келаётганим учун қалбингиз ва маҳоратингизнинг янги 
имкониятларини  намоён этган янги китобдан роса 
қувондим. Чунки мен сатрларда Миёнкол шаъни ва 
илмини дилига жо қилиб, Бойтўп яйловлари (туғилиб 
ўсган қишлоғингиз)  кенглигини бағрига сингдирган, 
Эргаш шоир Жуманбулбул ўғли анъанасини давом 
эттириб, Эркин Воҳидов, Абдулла Орипов, Рауф Парфи 
изидан, Азим Суюн, Саъдулла Ҳаким, Усмон Азим, Хур-
шид Даврон, Шавкат Раҳмон каби иқтидорлар сафида 
ўзбек шеъриятига жасорат, шиддат  ва ўз овози билан 
кириб келган шоирнинг бугун ҳам ҳавас қиладиган 
салоҳиятини кўряпман.

Зеро, бу салоҳият ёши улғайиб, фикри тажрибадан 
теранлашган ижодкорнинг умуминсоний муносабат-
ларга дунёвий нуқтаи назардан қараган хулосалари-
да олам бирлиги самимиятда, сабру қаноатда экани 
чиройли ташбеҳларда яққол кўзга ташланади:

«Осмон унда осмондир,
Усиз ғурбат зиндондир,
Хизмат – шукр эҳсондир,
Авайлаб юргин доим»

(“Отанг” шеъридан)
Бинобарин, «Йиғлаётган қиз» шеърингиз гарчи 

анчадан бери таҳлил этилган ва яхши баҳо олган 
бўлса-да, камина унга имкон даражасида муносабат 
билдирмоқчиман.

Жуда ўринли ташбеҳ топгансиз. Дунё – йиғлаётган 
қиз! Биз эса фақат «Чархи кажрафтор», «Бири кам 
дунё», «Беш кунлик дунё», «Бевафо дунё» каби таъ-
рифларга кўникканмиз. 

Дарҳақиқат, дунё бутун яралган. Бутун дегани – 
яхши-ёмон, дўсту ғаним, оқилу нодон бақамти яшай-
ди. Уларнинг кураши ҳаёт дейилади. Алишер Навоий 
«Меҳр кўп кўргуздим, аммо, меҳрибоне топмадим», 
Заҳириддин Бобур «Ким кўрибдур эй рафиқ, аҳли   
замондин яхшилик», дегани фикримиз исботидир. Сиз 
буни ўзига хос услубда ифода этгансиз: «Дунё кўз-
ларингдан дунё аламлар», «Сўзга айланмаган ёниш 
томчилар», «Кўксингга чиройли ўқлар қадалган», 
«Виж донсиз номусли ниқобин қўймас».

Гарчи, «Сени юпатишга журъат йўқ менда» десан-
гизда, Сиз «йиғлаётган қиз»га муносабатингиз орқали 
одамларга фақат дунёни англашгина инсонга юпанч 
бера олишини таъкидлайсиз: «Виждон бу хатодан 
улғайган азоб», «Алданмоқ – дунёга назар, англамоқ».

Дунёни ёмон кўриб, ундан кечиб бўлмайди. Яшаш-
ни  чидаганга чиқарган. Шу сабабли  «Мен сенга тал-
пиниб, асло толмасман, “Мен сени севаман, йиғлаётган 
қиз» иборалари  тушунган, фаросатли одамлар учун 

бугун ҳам ниҳоятда зарур поэтик 
даъватдир.

Бугун деганимнинг боиси шул-
ким, айрим ижодкорлар ўз дарди-
ни айтиб уввос солишдан, ҳаётни 
масхара қилишдан ор қилмаяпти. 
Сиз эса «йиғлаётган қиз» орқали 
дунёга комил назарда бўлишга 
даъват этасиз, айримларга ўхшаб 
қарғанмайсиз, жаҳл қилмайсиз, 
нолимайсиз. Ҳаққа, виждонга сабру 
қаноатга, яхши кунларга суянасиз. Чунки 
шиорингиз

«Фазолардан баланд инсон, ҳам парвоси ғояси
Балки нурда кўринадир, балки дилда сояси» 

(«Ой» шеъридан)
Ва кўпни кўрган, кўп изтиробларни бошдан ўт-

казган ва дунё моҳиятини англаган инсон сифатида 
«Нафс» сарлавҳали шеърингизда:

Нафс золимдир, ҳеч вақт йўқ-борга тўймас,
Гоҳо иқрор бўлар, иқрорга тўймас.
У шундай тупроқки, йўқдир унуми,
Ва ҳеч ёмғиру ҳеч қорга тўймас».

деб эслатиб ўтасиз.
Шеърият аслида илм. Аммо камина байтларингизда 

устоз Ғафур Ғулом шеърларидаги илмий услубни кўра-
япман. Фалсафий категория ва қонуниятлар, халқнинг 
нуқтаи назари, айниқса, қишлоқ одамларининг қа-
рашларини ҳар бир сатрингиздан англаб олиш мумкин. 
Хусусан, китобингизни ўқигач, ортиқча эҳтиёткорлик 
қўрқоқликка яқинлигини, баднафс ва тушкун шамолга 
йўрғалишини, ҳаёти комиллар шукр айламаслигини 
(«бойликлари етса ҳам гар осмонга, тўкисдан ахтарар 
нуқс омиллар»), инсон виждон олдида муттаҳамлиги-
ни, махлуқ улуғлиги билан баҳайбат эмаслигини, “Не 
кам бўлса шудир армон, инсонга»лигини шууримга 
сингдира олдим.

Йўлдош ака, илм деганлари фақат китобдагина 
эмас экан. Рудакий ҳазратлари «Кимда ким ҳаётдан 
олмаса таълим, Уни ўқитолмас ҳеч бир муаллим», 
деганда юз карра, минг карра ҳақ экан! Лекин бу ҳам-
манинг қўлидан келмайди. Чунки насиҳат бору ибрат 
йўқ. Отадан ибрат олмаганлар фарзандига ибрат бўла 
олмайди. Сиз бу борада ўқувчига оддий, лўнда ибрат-
ни кўрсатгансиз:

Гулдан
Зиё таралар,
Аввал таралган зиёни шимиб олган у.  
Нур томчилар,
Томчиларнинг нурини шимиб олган у.
Кўрар кўзга,
Очиқ қулоққа
Бундан ортиқ Насиҳат йўқ

Ўқувчи шеърни бировнинг дардини 
билиш учун ўқимайди. У шеърдан ўз 
қалбига яқин туйғуни, ҳолатни қидиради. 
Ўз дардини шоир тилида шарҳлайди ва 
шундан дили таскин топади. Чунки у ёки 
бу шоир ҳолатни ана шу одам излаган 
сўзда ифодалайди. Ҳатто «э, бу менинг 
гапим, менинг ўйлаганим шу» деб, му-
аллиф ўрнига ўз исмини қўйгиси келади. 
Жумладан, мен Алишер Навоий ҳақидаги 
«у нурдан найза отмиш тузатмоқ, уйғот-
моқ учун» таърифингизни, «кафтингни 
ёпган билан йўқ бўлиб кетмайди  нур», 
«Тушкунликка тушса-да, хўблар асло 
қўймас умид арқонин», «Ой синиқлиги 
учун ҳам ёруғдир», «Уйғоқ юриб ухладим, 
ухлашим уйғоқ бўлди» каби ташбеҳларин-

гиздан айрим хулосаларимни теранлаштириб 
олдим.

Устоз, кўнглимдаги яна бир гапни айтмасам бўлмас.
Ижод аҳлининг айримлари отасидан дакки эшит-

са – уйини, оқсоқол беэътибор бўлса – маҳалласини, 
раҳбари жиддий огоҳлантирса – ишхонасини, ҳатто 
жамиятда ўрнини тополмаса ёки чиндан ҳам адолат-
сизликка дуч келса – Ватанини танқид қилишни одат 
этган. Мен эса…

Сизнинг Ватанни севишингизга, улуғлашингиз-
га, унга бўлган катта ҳурматингизга ҳавас қил-
дим. Ватанни муқаддас деб билиш кишига доимо 
куч-қувват бағишлашини ҳар бир сатрингизда 
сезилиб турибди. Ахир мана бу мисраларнинг ҳар 
бири ибрат эмасми:

«Икки томир бўлса икки оёғим,
Яшналган юрт ичра яшил сиёғим»

«Ватан инсоннинг бир қисмидир, бу қисм беҳад 
улкан ва буюкдир, яъни Ватан инсоннинг  бепоён  бир   
бўлагидир».

«Руҳлар гўзал маънода бўлсин,
Асл Ватан навода бўлсин»

Устоз, янги китобингизни мутолаа қилиб «Соғиниб 
яшайман»дан «Мангу масофа”гача бўлган тўплам-
ларингиздаги шеърлар янгисида анча улғайганини 
сездим. Агар бунга Имом Ғаззолийнинг «Эй, фарзанд», 
Аҳмад Лутфийнинг «Ўгай она», «Ҳазрати Али», Ўлмас 
Сулаймоннинг «Сопол китоб» асарларини ўзбек тилига 
таржима қилганингизни ҳам қўшсак, ижодга бағиш-
лаган ҳар кунингиз бесамар ўтмабди. Бу ибратнинг 
ўзи бир мактаб. Устоз, ушбу битигимда келтирилган 
мисолларда гарчи, Сиз китобингизда ишлатмаган бўл-
сангизда, бошқаларга тушунарли бўлсин учун тиниш 
белгиларини қўйиб чиқдим. Узр.    «Булбул» номли 
шеърингизда:

Мен гулни эритсам қайноқ ёш-ла гар,
Элни ҳам уйғотгум бир кун муқаррар».

дегансиз. Илоҳим, ниятингизга етинг!
Ҳурмат билан укангиз 

Фармон ТОШЕВ.

«…Сояси ҳам шаффоф эрур 
қояси ҳам кўнгулдан…»
(Йўлдош Эшбек, «Йиғлаётган қиз»)

Maktabimizda devoriy gazeta tashkil etdim va 
devoriy gazeta uchun insholar tanlovi e’lon qildim. 
Kimdir aytilgan mavzu bo‘yicha, kimdir o‘zi xohla gan 
mavzuda insho yozib kelgan. Ular ichida ayrimlari 
e’tiborimni tortdi.

Insholarda 
ayriliq aksi

Ҳаёт қўшиғимиз 
жарангдор бўлсин

Кимки кўнгилни қаттиқ сўз билан жароҳатлар 
экан, унга аччиқ тил заҳарли найзадек санчила-
ди. Кўнглида тил найзасининг жароҳати битмас, у 
жароҳатга ҳеч нарса малҳамлик қилмас.

Агар бир кўнгилда тил найзасининг жароҳати бордир, фақат 
яхши сўз ва ширин тил унга малҳам ва роҳатдир. Мулойим сўз 
— ваҳшийларни улфатга айлантиради, сеҳргар — оҳанг билан 
афсун ўқиб, илонни инидан чиқаради.

Тилга ихтиёрсиз — элга эътиборсиз. Кўп, бемаза сўзлайдиган 
эзма — кечалари тонг отгунча тинмай ҳурадиган итга ўхшайди. 
Тили ёмон одам — халқ кўнглини жароҳатлайди, ўз бошига ҳам 
офат етказади. Нодоннинг ваҳшийларча бақирмоғи — эшакнинг 
бемаҳал ҳанграмоғи. Хушсухан одам юмшоқлик билан дўстона 

сўз айтади, кўнгилга тушиши мумкин бўлган юз ғам — унинг сўзи 
билан даф бўлади. Сўзда ҳар қандай яхшиликнинг имкони бор, 
шунинг учун ҳам айтадиларки; «нафаснинг жони бор…».

Ўзи хунук, гапи бемаъни, овози ёқимсиз одам қурбақага ўхшай-
ди. Бахт бағишловчи тоза руҳ манбайи ҳам тил, ёмонликлар келти-
рувчи наҳс юлдузининг чиқар жойи ҳам тил. Тилини тиёлган одам 
— донишманд оқил, сўзга эрк берган одам — беандиша ва пасткаш. 
Тил ширин ва ёқимли бўлса яхши, тил билан дил бир бўлса, яна 
яхши. Тил билан дил — инсондаги энг яхши аъзолардир. Бўстонда 
— гулсафсар, гулғунча ва райҳонлар энг ёқимли гуллардир.

Одам — тили билан ҳайвонлардан имтиёзлидир. Унинг тили 
орқали бошқа одамлардан афзаллиги билинади. Тил — шунча 
шарафи билан нутқнинг қуролидир. Агар нутқ номаъқул бўлиб 
чиқса — тилнинг офатидир.

Алишер НАВОИЙ.

Одам — тили билан ҳайвонлардан имтиёзли Ҳикмат бўстони


